
ИЖТИМОИЙ 
ХАРАЖАТЛАРНИ 

МОЛИЯЛАШТИРИШНИНГ 
АСОСИЙ МАСАЛАЛАРИ

Тураев Очил Ярашевич
Тадқиқотчи

Аннотация: Ижтимоий хизматлар жамиятга давлат томонидан кўрсатиладиган муҳим хизматлар бўлиб, уларни 
молиялаштириш эса давлат харажат борасидаги муҳим устувор йўналиши ҳисобланди. Бундай харажатларнинг 
кўламига қараб мамлакатларнинг ижтимоийлашувини билдиради. Ўзбекистонда бу борадаги мустақилликнинг 
дастлабки кунлариданоқ кенг эътибор берилишига қарамасдан бу борадаги айрим муммолар ҳам мавжуддир. 
Ушбу тезисда ижтимоий харажатларни молиялаштириш айрим ўзига хос жиҳатлари ҳамда бу борадаги давлат 
сиёсатини янада такомиллаштириш масалалари ёритилади.

Калит сўзлар: Харажат, ижтимоий харажатлар, молиялаштириш, молиялаштириш, давлат бюджети, умумтаълим, 
мактаб, харажатлар сметаси, биринчи даражали бюджет тақсимловчилар, иккинчи даражали бюджет тақсимлов
чилар, ижтимоий соҳа, соғлиқни сақлаш.
Abstract: Social services are important services provided by the government to society, and their financing has been 
considered an important government priority in terms of expenditure. We are talking about the socialization of countries 
depending on the scale of such expenses. Despite the fact that Uzbekistan has paid great attention to this issue since the 
first days of independence, some problems in this regard still exist. This dissertation highlights some specific aspects of 
financing social expenditures and issues of further improving public policy in this regard.

Key words: Expenses, social expenses, financing, financing, state budget, general education, school, cost estimates, 
firstorder budget allocators, secondorder budget allocators, social sphere, healthcare.
Аннотация: Социальные услуги являются важными услугами, предоставляемыми государством обществу, и их 
финансирование считалось важным приоритетом государства с точки зрения расходов. Речь идет о социализации 
стран в зависимости от масштабов таких расходов. Несмотря на то, что Узбекистан с первых дней независимости 
уделял этому вопросу большое внимание, некоторые проблемы в этом плане все еще существуют. В данной 
диссертации освещены некоторые специфические аспекты финансирования социальных расходов и вопросы 
дальнейшего совершенствования государственной политики в этом отношении.

Ключевые слова: Расходы, социальные расходы, финансирование, финансирование, государственный бюджет, 
общее образование, школа, смета расходов, распределители бюджета первого порядка, распределители бюд
жета второго порядка, социальная сфера, здравоохранение.

Ўзбекистон молия тизимида ижтимоий харажатларни молиялаштириш долзарб масала бўлиб қола
ётганлиги сир эмас. Чунки бу соҳани ривожлантириш давлатнинг муҳим ижтимоий сиёсати ҳисобланади. 
Бу ҳолат аксарият ҳолатларда Давлат дастурлари доирасида амалга оширилади. Умуман олиб қарал
ганда ижтимоий харажатлар таркибига таълим (олий, ўрта махсус, умумтаълим ва мактабгача таълим), 
соғлиқни сақлаш, маданият, фан ва шу каби ижтимоий ҳаётимизнинг муҳим соҳалари кирадики, уларни 
молиялаштириш орқали давлатларнинг ижтимоий сиёсатини руёбга чиқарилади, таъкидлаганимиздек, 
ушбу соҳага сарфланган харажатлар давлатнинг ижтимоийлашувини билдиради, ўз навбатида дав
латнинг бундай ижтимоийлашувини эса, аҳолининг турмуш даражасининг ошиб боришидан далолат 
беради. Айнан Ўзбекистонда бу масалага мустақилликнинг дастлабки кунларидан эътибор бериб кели
наётганлиги ўта аҳамиятлидир.

1-жадвал: 2024-йилда Давлат дастурларини ва тадбирларни молиялаштириш учун ажратилаётган 
маблағлар, млрд сўмда

Давлат дастурлари ва тадбирлар 2023 2024
ЖАМИ 64 156 53 093
Таълим соҳаси бўйича жами, шундан: 4 036 4 775
Мактабгача таълими соҳаси бўйича 97
ММ таълим соҳаси бўйича 2 249 2 530
Олий ва ўрта таълим соҳаси бўйича 1 690 2 245
Фан (илмийтадқиқот муассасалар) соҳаси бўйича 1 361 1 802
Соғлиқни сақлаш соҳаси бўйича 1 473 2 168
Маданият соҳаси бўйича 531 508
Спорт соҳаси бўйича 608 742
Бошқа ижтимоий ҳимоя тадбирлари учун харажатлар 250 600
Тадбиркорлик ва аҳоли бандлигини таъминлаш харажатлари 1 797 1 932
Қишлоқ хўжалиги соҳаси бўйича 1 024 1 202
Иқтисодиёт харажатлари бўйича 1 964 1 813
Бошқа мақсадли тадбирлар 20 047 9 164
Субсидиялар, жами 31 065 28 388
шу жумладан: 
табиий газни сотиб олиш ва сотиш нархларидаги тафовутни қоплаш 18 769 9 500
электр энергияни сотиб олиш ва сотиш нархларидаги тафовутни қоплаш 2 500
жамоат транспорти зарарларини қоплаш 705 1 500
нодавлат мактабгача таълим муассасаларига бюджет субсидиялари 2 769 3 038
иссиқлик таъминоти корхоналари зарарларини қоплаш 1 805 4 497
аҳоли томонидан уйжойлар сотиб олиш учун субсидиялар 1 168 1 500

Республикамизда Давлат дастурларини ва тадбирларни молиялаштириш учун ажратилаётган 
маблағларга эътибор қаратадиган бўлсак, уларнинг аксарияти ижтимоийлашганлигини кўришимиз 
мумкин. Агар, 2023 йилда жами Дастурлар учун 64 156 трлн сўм ажратилган бўлса, ижтимоий хара
жатлар учун жами 12 295 трлн сўм ёки жами Дастурларга ажратилганлар қарийиб 20 фоизи ижтимоий 
йўналишдаги тадбирларга сарфланган. Ўзбекистон Республикаси Президенти ва Ҳукумати қарорларига 
мувофиқ 2024 йилда эса жами Давлат дастурларини ажратилган маблағларнинг 53093 трлн сўм бўлиб 
уларнинг 6458 трлн сўми ижтимоий харажатлар ажратилган. Давлат дастурлари ва тадбирларни амалга 
ошириш учун Давлат бюджетидан 2024 йилда жами 53,1 трлн сўм маблағ ажратилиши кўзда тутилган. 
Ушбу маблағлар иқтисодиёт, ижтимоий соҳа, транспорткоммуникация, техникмуҳандислик, энергетика 
объектларини қамраб олган инфратузилма тармоқларини ривожлантириш бўйича давлат дастурларини 
ўз вақтида молиялаштиришни таъминлаш имконини беради.

2023 йилда республикамизда ижтимоий соҳани ривожлантириш ва уни молиявий қўллаб қувватлаш 
борасидаги ҳолатни таҳлил қиладиган бўлсак қуйидгиларни келтириш мумкин:

2023 йилда республикамизда фанни янада ривожлантириш учун 2023 йилда 1,7 трлн сўм, Давлат 
бюджети жами харажатларининг 0,6 фоизини ташкил қилган, жумладан: инновацион ривожланиш ва 
новаторлик ғояларини қўллабқувватлаш жамғармасига 670,0 млрд сўм, докторантурага ажратилаётган 
квоталар сонини ошириш харажатларига 691 млрд сўм маблағлар ажратилган.

2023йилда соғлиқни сақлаш соҳаси харажатлари 28,4 трлн сўмни ёки тасдиқланган параметрларга 
нисбатан 1,8 фоизга ошган ҳолда жами харажатларнинг 10,1 фоизини ташкил этган. 2023 йилда дори 
воситалари, тиббиёт буюмлари, вакцина ва бакпрепаратлар учун харажатларга 2,8 трлн сўм ҳамда тиб
биёт муассасаларини озиқовқат билан таъминлаш харажатларига 676,6 млрд сўм маблағ йўналтириди, 
2023 йил охиригача соғлиқни сақлаш соҳаси бўйича давлат дастурлари ва тадбирларга 1 518 млрд сўм 
маблағ йўналтирилган бўлиб, тасдиқланган бюджетда назарда тутилган маблағлардан 34 млрд сўмга 
кўп. Жумладан, онкология ёрдамини такомиллаштириш ва онкология хизматини янада ривожлантириш 
билан боғлиқ харажатларга 150 млрд сўм (+12 млрд сўм), гематология ва трансфузиология хизматларини 
ривожлантириш ҳамда онкогематологик ва даволаш қийин бўлган касалликларга чалинган шахс ларни 
янада қўллабқувватлаш харажатлари 145 млрд сўм (+45 млрд сўм), фтизиатрия ва пульмонология хиз
матини янада ривожлантириш харажатлари 69 млрд сўм (+69 млрд сўм), буйрак ва жигар трансплан

тацияси жарроҳлик амалиёти ўтказилган беморларни дори воситалари билан таъминлаш харажатлари 
118 млрд сўм (+95 млрд сўм) йўналтирилди.

Маданият соҳасига харажатлар 2023йилда 2,4 трлн сўмни ёки тасдиқланган параметрларга нисбатан 
2,1 фоизга ошган ҳолда Давлат бюджети жами харажатларининг салкам 1 фоизини ташкил қилди. 2023 
маданият соҳаси бўйича давлат дастурлари ва тадбирларга 531 млрд сўм маблағ йўналтирилган бўлиб, 
тасдиқланган бюджетда назарда тутилган маблағлардан 51,0 млрд сўмга кўп. Жумладан, “Ўзбеккино” 
Миллий агентлиги томонидан бадиий, қисқа метражли, ҳужжатли, мультипликацион фильмларни ишлаб 
чиқариш, уларни дубляж қилиш, субтитрлаш, қайта тиклаш (реставрация) ва реклама ишларини амалга 
ошириш харажатларига 90 млрд сўм (+20 млрд сўм), маданий мерос объектларини реставрация қилиш 
ва тиклаш, шунингдек археологик ишлар учун харажатларга 187 млрд сўм (37 млрд сўм) йўналтирилган.

Спорт соҳасига харажатлар 2023 йилда 2,3 трлн сўмни ёки Давлат бюджети жами харажатларининг 
0,8 фоизини ташкил қилган. 2023 йил охиригача спорт соҳаси бўйича давлат дастурлари ва тадбирларга 
608 млрд сўм маблағ йўналтирилган бўлиб, тасдиқланган бюджетда назарда тутилган маблағлардан 
1,1 млрд сўмга кўп. Жумладан, спорт ва оммавий жисмоний тарбия тадбирларининг календарь режаси 
учун 211 млрд сўм (12 млрд сўм), олимпиада спорт мусобақаларига тайёргарлик кўриш харажатларига 
218 млрд сўм (2 млрд сўм), Ўзбекистон футболини қўллабқувватлаш жамғармасига қўшимча 25 млрд 
сўм (+25 млрд сўм) маблағ йўналтирилди.

Ижтимоий нафақалар, кам таъминланган оилаларга моддий ёрдам ва компенсация тўловлари 
харажатлари 2023 йил охиригача 19,1 трлн сўм, тасдиқланган параметрларга нисбатан ўсиш 10,7 фоиз 
ва Давлат бюджети жами харажатларининг 6,8 фоизини ташкил этган. Шу жумладан, кам таъминланган 
оилаларга болалар нафақаси ва моддий ёрдам харажатларига 12,3 трлн сўм ёки тасдиқланган бюд
жетга нисбатан 1,8 трлн сўм кўп маблағ ажратилган. Ижтимоий ҳимоя харажатларининг тасдиқланган 
параметрга нисбатан ошиши 2023йил давомида ижтимоий нафақа олувчи оилалар сонининг 2 198 мин
гача (+336 минг оила) кўпайиши ҳамда нафақа тайинлаш мезонларининг такомиллаштирилиши ва 
нафақалар миқдорининг 2023йилги бюджет қонунида назарда тутилган муддатлардан олдин ошири
лиши билан изоҳланади.

Ўзбекистон Республикаси Президенти ва Ҳукумати қарорларига мувофиқ 2024 йилда Давлат бюд
жети ҳисобидан ижтимоийиқтисодий, транспорткоммуникация, экспортни рағбатлантириш, қишлоқ 
хўжалиги, аҳоли бандлигини таъминлаш каби соҳаларни давлат томонидан қўллабқувватлаш мақсадида 
ажратилиши белгиланган субсидияларнинг умумий қиймати 28,4 трлн сўмни ташкил этади. 2024 йилда 
эса, ижтимоий йўналишдаги харажатлар бўйича қуйидаги бюджет параметрлари белгилаб олинган:

● мактабгача таълимдаги қамров даражасини 80 фоиздан ошириш, жумладан, мактабгача таълим 
хизматлари нодавлат секторини янада ривожлантириш орқали қамраб олинган болаларнинг 
нодавлат мактабгача таълим ташкилотларидаги қамровини 30 фоизга етказиш;

● давлат хусусий шерикчилик (ДХШ) шаклидаги нодавлат боғчаларга давлат томонидан болаларни 
имтиёзли шартларда қабул қилиш бўйича ўрнатилган мажбуриятларни қисқартириш орқали улар 
даромадларини ошириш ва бу орқали рақобатбардош тадбиркорлик муҳитини яратиш;

● умумтаълим мактаблари ўқувчиларини Финляндия тажрибаси асосида яратилган янги авлод 
дарсликлари билан таъминлашни давом эттириш;

● янги ўқув ўринларини яратиш шу жумладан, ушбу йўналишга хусусий секторни кенг жалб қилиш 
ва уларни давлат томонидан қўллабқувватлаш чораларини кўриш ва шу кабилар.

Умумий хулоса қилиш мумкинки, ижтимоий йўналишдаги харажатларнинг йўналиши Ўзбекистонда 
аҳолининг таълим олишга бўлган эҳтиёжи, соғликларини мустаҳкамлаш, илмуфанни ривожлантириш 
ҳамда уларнинг маданий ҳордиқ чиқаришлари ҳамда соғлом турмуш тарзининг гаровини бўлган спорт 
ривожлантиришга хизмат қилмоқдаки, бу соҳани давлат томонидан қўллабқувватланиши аҳолининг 
турмуш даражасини кўтаришга қаратилган молиявий сиёсатини тавсифлайди.

